
B Partia Demokratikee S

perise
Tirang, mé 14.03.2023
ANKUES: Partia Demokratike e Shqipérisg, e pérfagésuar nga Indrit Sefa,
Sekretar i Ceshtjeve Ligjore dhe Zgjedhore
OBJEKTI: 1. Shfuqizimi i vendimit nr.172, daté 14.03.2023 t& Komisionerit

Shtetéror t& Zgjedhjeve “Pér shqyrtimin e kérkesés s& “Partia
Demokratike” pér regjistrimin si subjekt zgjedhor pér zgjedhjet
pér organet e geverisé vendore té datés 14.05.2023".

2. Regjistrimit si subjekt zgjedhor t& “Partisé Demokratike t&
Shqipérisé sipas kérkesés nr. 27, daté 05.03.2023 dhe
dokumentacionit shoqérues té saj, dhe t& protokolluar né KQZ né
datén 06.03.2023 me Nr.1337 Prot t& paraqitur né emér té Partisé
Demokratike nga pérfaqésuesi z. Indrit Sefa.

BAZA LIGJORE: Neni 109 i Kushtetutés s& Republikés sé Shqipérisé, Nenet 21, 64,
té Kodit Zgjedhor;

DREJTUAR: KOMISIONIT TE ANKIMEVE DHE SANKSIONEVE PRANE
KOMISIONIT QENDROR TE ZGJEDHJEVE

PALE E INTERESUAR: KOMISIONERI SHTETEROR I ZGJEDHJEVE

Té nderuar anétaré,

Me kérkesén nr. 27 Prot., daté 05 Mars 2023 t& Partiss Demokratike t& Shqipérisé,
protokolluar me nr. 1337, daté 06.03.2023 né KQZ, kemi paraqitur kérkesén pér
regjistrimin e Partis¢ Demokratike si subjekt zgjedhor né zgjedhjet vendore t& datés
14 Maj 2023. Me vendimin nr. 172, daté 14.03.2023 t& Komisionerit Shtetéror té
Zgjedhjeve, éshté vendosur: “Refuzimin e kérkesés pér regjistrimin si subjekt zgjedhor té
“Partisé Demokratike té Shqipérisé”. Duke gené se vendimi i Komisionerit Shtetéror té
Zgjedhjeve éshté né kundérshtim me ligjin, bazuar né nenin 21 t& Kodit Zgjedhor, i
drejtohemi Komisionit t& Ankimeve dhe Sanksioneve, duke kérkuar shfuqgizimin e
vendimit nr. 172/2023 t& Komisionerit Shtetéror t& Zgjedhjeve, bazuar né arsyet ligjore
dhe faktet e méposhtme:

L. RRETHANAT E CESHTJES

1. Partia Demokratike e Shqipérisé éshté regjistruar si parti politike me urdhrin e
Ministrit t& Drejtésisé nr. 12, daté 19.12.1990.

2. Presidenti i Republikés me ané t& Dekretit me Nr. 13864, daté 24.10.2023 ka
pércaktuar si daté pér zhvillimin e zgjedhjeve pér organet e geverisjes vendore datén
14 Maj 2023.

3. Né zbatim té detyrimeve ligjore si dhe t& dispozitave té pércaktuara né Kodin
Zgjedhore, brenda afatit ligjor t& pércaktuar (jo mé voné se 70 dité para datés sé
zhvillimit t& kétyre zgjedhjeve), Partia Demokratike e Shgipérisé ka paraqitur
kérkesén me Nr. 27 Prot, daté 05.03.2023, pér regjistrimin e Partisé¢ Demokratike t&
Shqipérisé si subjekt zgjedhor dhe dérgimin e dokumentacionit shogérues te
nevojshém pér regjistrimin né zgjedhjet vendore té datés 14 maj 2023.

4. Né pérputhje me pikén 2 t€ nenin 64 t& Kodit Zgjedhor, bashkélidhur kérkesés pér
regjistrim jané depozituar aktet si mé poshté:

a) Vértetimin qé partin éshté regjistruar né Gjykatén e Rrethit Gjygésor, Tirané -
Vértetimi daté 01.03.2023 i Zyrés sé Regjistrit té Partive Politike prané Gjykatés sé
Rrethit Gjygésor Tirane.

b) Emrin, mbiemrin dhe adresén e kryetarit té partisé, i cili éshté personi i autorizuar per
té paragitur kandidatét; emrin zyrtar, shkronjat nistore dhe adresén e partisé;
specimenin e vulés sé partisé; logon e Partisé Demokratike (né print dhe elektronikisht);
emrin, mbiemrin dhe adresén e financierit té partisé; dhe emrin, mbiemrin dhe adresén
e personit pérgjegjés pér komunikimin me KQZ-né — Shkresa e Partisé Demokratike
bashkeélidhur.

¢) Deklaratén e angazhimit solemmn pér refuzimin pér t€ marré pjesé né praktika té blerjes
sé votés, marrjes sé financimeve apo pérfitimeve té kundérligjshme, vecanérisht nga ato
qé vijné nga aktivitete kriminale, si dhe pérkushtimin pér té konkurruar né zgjedhje né
ményré té ndershme dhe me integritet - Deklarata bashkélidhur sipas pérmbajtjes sé
miratuar nga KQZ.

d) Autorizimin e Pérgjithshém — Autorizimi bashkélidhur i Kryetarit té Partisé.

5. Népérmjet komunikimit elektronik, mé daté 07.03.2023 jemi njoftuar pér zhvillimin
e mbledhjes publike t& Komisionerit Shtetéror té Zgjedhjeve pér shqyrtimin e kérkesés
s& paraqitur pér regjistrim. Njoftimi nuk éshté shoqéruar me asnjé projektakt, pérvec
Rendit té Dités.

6. Pasi kemi parashtruar kérkesén pér regjistrim, Komisioneri ka shpallur vendimin
nr. 158, daté 09.03.2023, pa kérkuar asnjé sqarim, vlerésim, pretendim apo koment nga
pérfaqésuesit e pérhershém t€ partisé politike né KQZ, duke vendosur:

“1. Kthimin pér plotésim té dokumentacionit pér regjistrimin si subjekt zgjedhor pér zgjedhjet
pér organet e geverisjes vendore té datés 14 Maj 2023, “Partia Demokratike”, sipas arsyetimit
té kétij vendimi.

2. Ky vendim hyn né fugi menjéheré dhe publikohet né fagen elektronike zyrtare té Komisionit
Qendror té Zgjedhjeve.

3. Kundér kétij vendimi mund té béhet ankim né Komisionin e Ankimeve dhe Sanksioneve
brenda 3 (tre) ditéve nga shpallja e tij.”.

7. Kundér kétij vendimi u ushtrua ankim nga subjekti kérkues Partia Demokratike, e pérfaqsuar
nga Enkelid Alibeaj. Kjo kérkesé ankimore u mor né shqyrtim nga KAS i cili me vendimin
numér 22, daté 13.03.2023 vendosi “Mospranimin e ankimit”. Ndér té tjera né vendimin e tij
KAS arsyeton se nuk gjen shkage ligjore pér mosmarrjen e vendimit né pérfundim té afatit
kohor prej 48 orésh té pércaktuar nga veté Komisioneri, ndonése jo pjesé e arsyetimit apo
dispozitivit té vendimit, dhe se vendimi pér shkak té pérfundimit té kétij afati e kishte humbur
efektin e tij ligjor. GJithashtu KAS né pjesén arsyetuese té vendimit pércakton se éshté detyré
e Komisionerit gé té pérfundojé procesin e vendimarrjes dhe se ky proces duhet té pérfundohet
brenda afateve té arsyeshme ligjore me qéllim mospengimin e subjektit kérkues Partia
Demokratike pér pérfitimin e afateve pér regjistrimin e koalicioneve zgjedhore.

8. Né vendimin nr. 172/2023 nuk saktésohet qartésisht se cili dokumentacion i
mungon kérkesés pér regjistrimin e Partisé Demokratike si subjekt zgjedhor, qé
nevojitet t& plotésohet. Mirépo, duke gené se dispozitivi i vendimit i referohet
arsyetimit t& tij pér té kuptuar dokumentacionin qé duhet té plotésohet, konkludojmé
se ngrihen dy pretendime nga ana e Komisionerit:

a) Lidhur me “Autorizimin e pérgjithshém” té Kryetarit té Partisé, Komisioneri ka
cmuar se atij i mungon qartésia dhe saktésimi i rastit pér céshtjen e regjistrimit t€ PD
si subjekt zgjedhor. Konkretisht, sipas arsyetimit t¢ Komisionerit formulimi “pér
regjistrimin né zgjedhjet e pérgjithshme vendore té vitit 2023, sipas datés sé caktuar
me Dekret té Presidentit t¢ Republikés”, éshté njé formulim gé le vend pér njé
formulim t& dyté, & mund t& konsiderohet edhe krejt i ndryshém nga formulimi né
fjalé. Pér kété qéllim, ne kuptojmé nga arsyetimi se Komisionerit i duket mé i
pérshtatshém formulimi “pér regjistrimin né zgjedhjet pér organet e geverisjes
vendore té 14 maj 2023".

b) Deklarata e angazhimit solemn “pér refuzimin pér t&€ marré pjesé né praktika té
blerjes sé votés, marrjes sé financimeve apo pérfitimeve té kundérligjshme,
vecanérisht nga ato qé& vijné nga aktivitete kriminale, si dhe pérkushtimin pér té
konkurruar né zgjedhje né ményré té ndershme dhe me integritet”, €hté nénshkruar
nga Nénkryetari z. Enkelejd Alibeaj, sipas autorizimit té shprehur né “ Autorizimin e
Pérgjithshém té Kryetarit té Partis¢”, daté 18 Mars 2022. Sipas vlerésimit té
Komisionerit “nga pérmbajtja e nenit 64, pika 2, shkronja “e” té Kodit Zgjedhor, del
garté qé ky detyrimi pér kryetarin e partisé nuk éshté i transferueshém, apo i

delegueshém tek té tretét, sepse éshté njé akt individual @ personit dhe akt ekskluziv i
kryetarit té partisé. Dispozita e pércakton qarté qé deklarata éshté pérgjegjési e
kryetarit té partisé dhe nése ligji ty té ngarkon si marrés pérgjegjésish, je ti dhe vetém
ti qé duhet té pérgjigjesh pérpara ligjit pér mospérmbushjen e asaj pérgjegjésie” .

9. Eshté fakt i njohur botérisht dhe qé nuk ka nevojé t& provohet, se prej njé kohe té
gjaté Partia Demokratike e Shqipérisé, partia mé e madhe e opozités, po kalon njé
periudhé konflikti t& brendshém, dhe né mungesé né detyré té Kryetarit té Partisé. N&
pérputhje me rregullat e brendshme té funksionimit t€ Partis€é Demokratike
(konkretisht nenit 46 t& Statutit t¢ PDSH), qé pércaktojné se: “Kryetari i Partisé
ndihmohet nga Nénkryetarét dhe Sekretari i Pérgjithshérn...... Kryetari i Parlisé gjaté
veprimtarisé sé tij té pérditshme i cakton detyra dhe fusha té caktuara pérgjegjésie
Néwkryetaréve té Partisé. Né mungesé té zgjatur té kryetarit dhe me autorizim té tij, njéri prej
tyre zévendéson Kryetarin”, éshté léshuar Autorizimi i Pérgjithshém daté 18 Mars 2022.
Pér shkak se doréhegja e Kryetarit éshté fakt, edhe pse nuk &shté pasqyruar né
regjistérin e partive politike, pér shkak t€ moszgjedhjes sé Kryetarit té ri t&€ Partisé
Demokratike té& Shqipérisé, né kuptim té ligjit nr. 8580, daté 17.02.2000 “Pér partité
politike”, i ndryshuar, funksionimi i Partisé Demokratike pér aspektet qé kané t& béjné
me zgjedhjet vendore realizohet sipas “ Autorizimit t&€ PErgjithshém” té datés 18 Mars
2022.

Gjithashtu té njéjtin fakt ja kemi referuar Komisionerit Shtétéror té Zgjedhjeve dhe me
shkresén me Nr 27/3 Prot daté 14.03.2023 e protokolluar né KQZ me Nr.1650 Prot.
Daté 14.03.2023. né kété shkresé nga ana e Partisé Demokratike i éshté béré e qarté
Komisionerit se:

Sig jeni né dijeni, pérvecse éshté léshuar Autorizimi i Pergjithshem daté 18 Mars 2022, gé
garanton funksionimin normal té Partisé Demokratike pér efekt té zgjedhjeve vendore, pér
shkak té moszgjedhjes se Kryetarit té ri té Partisé Demokratike té Shqipérise, né kuptim te ligjit
nr. 8580, daté 17.02.2000 " Pér partité politike", 1 ndryshuar, che nenit 46 té Statutit té Partisé
Demokratike, Nénkryetari i zgjedhur nga Késhilli Kombétar i PD dhe qé ishte i vetmi né detyré
pér kété pérgjegjési, z. Enkelejd Alibeaj, éshté komanduar té drejtojé Partiné deri né zgjedhjen
e Kryetarit té ri, i cili mé pas éshté i vetmi qé ka legjitimitetin pér té kérkuar ndyshimet né
regjistrin e partive politike dhe regjistrimin e kryetarit té ri. INé kété kuptim, nénshkrimi prej
tij 1 deklaratés sé angazhimit solemn éshté térésisht i viefshem pér tu konsideruar si marrje
pérsipér e pérgjegjésive formale, né emér dhe pér llogari té Partisé Demokratike.

10. Né “ Autorizimin e Pérgjithshém” té datés 18 Mars 2022, pércaktohet shprehimisht
se:

“Uné, Lulzim Basha, me funksion Kryetar i Partisé Demokratike, lidhur me zgjedhjet vendore
2023, sipas datés sé caktuar nga Dekreti i Presidentit t¢ Republikés, né pérmbushje té
kompetencave té Kryetarit té Partisé, autorizoj ushtrimin e tyre nga Nénkryetari i Partisé z.

Enkelejd Alibeaj; dhelose Sekretari i Pérgjithshém z. Gazment Bardhi; dhelose Sekretari pér
céshtjet ligjore dhe zgjedhore z. Indrit Sefa, lidhur me céshtjet e méposhtme:

Né zbatim té pércaktimeve té ligjit nr. 10019/2008 “Kodi Zgjedhor i Republikés sé Shqipérisé”,
i ndryshuar, lidhur me zgjedhjet vendore 2023, sipas datés sé caktuar nga Dekreti i Presidentit
1€ Republikés, té autorizuarit si mé sipér, kané té drejté, té gjithé sébashku, ose vec e vec:

1. Té¢ nénshkruajné aktet pér paragqitjen e kandidatéve té Partis¢ Demokratike pér 1€ gjitha
organet e njésive 1é€ qeverisjes vendore.

2. Té nénshkruajné deklaratén, né emér dhe pér llogari té kryetarit té partisé, ku pérmendet
angazhimi solemn pér refuzimin pér té marré pjesé né praktika té blerjes sé votés, marrjes sé
financimeve apo pérfitimeve 1é kundérligjshme, vecanérisht nga ato gé vijné nga aktivitete
kriminale, si dhe pérkushtimin pér té konkurruar né zgjedhje né ményré té ndershme dhe me
integritet, sipas tekstit 1€ deklaratés té pércaktuar nga KQZ-ja. Deklarata e nénshkruar prej
tyre konsiderohet si angazhim solemn i ndérmarré prej meje si Kryetar i Partisé, duke marré
pérsipér té gjitha detyrimet dhe pérgjegjésité qé rrjedhin prej saj.

3. Té nénshkruajné veté ose t¢ autorizojné persona té treté pér t¢ nénshkruar dokumentet
pér regjistrimin e Partisé Demokratike e Shgqipérise (PD) né Komisionin Qendror té
Zgjedhjeve; té nénshkruajné kérkesa ankimore prané Komisionerit Shtetéror t& Zgjedhjeve
(KSHZ), Komisionit t&¢ Ankimimeve dhe Sanksioneve (KAS) dhe Kolegjit Zgjedhor (KZ); si dhe
cdo kérkese tjetér gé do té nevojitet né organet drejtuese té KQZ ose té autorizojné persona té
treté pér té nénshkruar aktet e mésipérme dhe pér pérfagésimin prané kétyre organeve me
tagra té plota pa kufizim pér mbrojtjen e interesave zgjedhore té PD sipas Kodit Zgjedhor.

4. T¢ nénshkruajné veté ose té autorizojné persona té treté pér té nénshkruar, depozituar dhe
pér t'u paragitur pér pérfagésim prané Komisionit Qendror te Zgjedhjeve dhe organeve
drejtuese né kuptim té nenit 12 1¢ Kodit Zgjedhor, prané Kolegjit Zgjedhor apo prané ¢do
gjvkate pér zgjidhjen e cdo problemi zgjedhor, si dhe prané 1é gjitha Komisioneve Zgjedhore
pér Administrimin e Zgjedhjeve (KZAZ), propozimet e Partisé Demokratike pér anétaré té
KQV-ve, anétaré t&é GNV-ve, vézhguesit né KZAZ, KQV, VNV, si dhe korrespondencén tjetér
me KQZ-né dhe KZAZ-né pérkatése, pa u kufizuar né té drejtén pér té revokuar apo ndryshuar
cdo autorizim té leshuar.

5. Té¢ nénshkruajné veté ose té autorizojné persona 1é treté pér té nénshkruar cdo lloj kérkese
qé nuk éshté pérmendur kétu né kuadér té mbrojtjes sé interesave zgjedhore té Partisé
Demokratike pérpara organeve t¢é KQZ-sé, organeve publike, organeve gjygésore, apo
presonave juridiké té tjeré, publiké ose privaté.

6. Té pérmbushin cdo detyrim dhe pérgjegjési tjetér né zbatim té Kodit Zgjedhor .

Ky autorizim éshté i vlefshém derisa té jeté ndryshuar, apo revokuar shprehimisht nga Kryetari
i Partisé.”.

I. ANALIZA LIGJORE

11. Neni 64 i Kodit Zgjedhor parashikon se: “1. Cdo parti politike duhet té paragesé
kérkesén pér t'u regjistruar si subjekt zgjedhor né KQZ jo mé voné se 70 dité pérpara datés
sé zgjedhjeve. 2. Pér t'u regjistruar si subjekt zgjedhor pér cdo lloj zgjedhjeje, njé parti politike
duhet té paragesé né KQZ: a) vértetimin qé partia éshté regjistruar né Gjykatén e Rrethit

Gjygésor, Tirané; b) emrin, mbiemrin dhe adresén e kryetarit té partisé, i cili éshté personi i
autorizuar pér té paragitur kandidatét; c) emrin zyrtar, shkronjat nistore dhe adresén e partisé;
¢) specimenin e vulés sé¢ partisé; d) emrin, mbiemrin dhe adresén e financierit té partisé; dhe
dh) emrin, mbiemrin dhe adresén e personit pérgjegjés pér komunikimin me KQZ-né; e)
deklaratén me shkrim té nénshkruar nga kryetari i partisé politike ku pérmendet angazhimi
solemn pér refuzimin pér té marré pjesé né praktika té blerjes sé votés, marrjes sé financimeve
apo pérfitimeve t¢ kundérligjshme, vecanérisht nga ato gé vijné nga aktivitete kriminale, si dhe
pérkushtimin pér té konkurruar né zgjedhje né ményré té ndershme dhe me integritet. Teksti 1
deklaratés pércaktohet nga KQZ-ja.”.

12. Nga dokumentacioni bashkélidhur kérkesés pér regjistrim nr. 27 Prot., daté
05.03.2023, rezulton se Partia Demokratike e Shqipérisé ka paraqgitur
dokuemntacionin e ploté té kérkuar nga ligji pér regjistrimin si subjekt zgjedhor, ku
pérfshihet”

a) Vértetimi daté 1 Mars 2023 té Zyrés sé regjistrit t& Partive Politike prané Gjykatés
sé Shkallés s¢ Paré Tirané, ku vértetohet gé partia éshté regjistruar né Gjykatén e Rrethit
Gjygésor, Tirané - kusht ligjor i pércaktuar né shkronjén “a”, té pikés 2, t€ nenit 64 t&
Kodit Zgjedhor.

b) Shkresén nr. 27/1 Prot., daté 05.03.2023 té Partisé Demokratike té Shqipérisé, ku
pércaktohen emri, mbiemri dhe adresén e kryetarit té partisé, i cili éshté personi i autorizuar
pér té paragitur kandidatét; emri zyrtar, shkronjat nistore dhe adresa e partisé; specimenin e
vulés sé partisé; emri, mbiemri dhe adresa e financierit té partisé; dhe emri, mbiemri dhe adresa
e personit pérgjegjés pér komunikimin me KQZ-né.

c¢) Deklaratén e angazhimit solemn pér pér refuzimin pér té marré pjesé né praktika té blerjes
sé votés, marrjes sé financimeve apo pérfitimeve té kundérligjshme, vecanérisht nga ato gé vijné
nga aktivitete kriminale, si dhe pérkushtimin pér té konkurruar né zgjedhje né ményré té
ndershme dhe me integritet.

d) Deklaratén pér hapjen e llogarisé s€ posacme namakre té partisé politike.

13. Né kuptim t& nenit 64 té Kodit Zgjedhor, Komisioneri Shtetéror i Zgjedhjeve kishte
detyrimin ligjor pér regjistrimin e Partisé Demokratike t& Shqipérisé si subjekt
zgjedhor. Pretendimit e tij té shprehura né vendimin nr. 158/2023, jo vetém jané té
pamunduara té pérmbushen, por nuk kané asnjé mbéshtetje ligjore dhe pér pasojé jané
njé justifikim i paligjshém pér t& penguar regjistrimin si subjekt zgjedhor t& Partisé
Demokratike t& Shqupérisé, partisé mé t&é madhe té opozités né vend.

A. Lidhur me pretendimin pér paqartési té pérmbajtjes sé “Autorizimit té
Pérgjithshém”

14. Komisioneri ka cmuar se Autorizimit i mungon qartésia dhe saktésimi i rastit pér
céshtjen e regjistrimit t& PD si subjekt zgjedhor. Konkretisht, sipas arsyetimit té

e

Komisionerit formulimi “pér regjistrimin né zgjedhjet e pérgjithshme vendore té vitit
2023, sipas datés sé caktuar me Dekret té Presidentit t¢ Republikés”, éshté njé
formulim gé le vend pér njé formulim té dyt€, gé¢ mund té konsiderohet edhe krejt i
ndryshém nga formulimi né fjalé. Pér kété géllim, ne kuptojmé nga arsyetimi se
Komisionerit i duket mé i pérshtatshém formulimi “pér regjistrimin né zgjedhjet pér
organet e qeverisjes vendore té 14 maj 2023".

15. Ky pretendim nuk ka asnjé mbéshtetje ligjore. Né Autorizimin e pérmendur nga
ana e Komisionerit Shtetéror té Zgjedhjeve dhe mé konkretisht até té datés 18.03.2022
pércaktohet qartésisht se: “N& zbatim té pércaktimeve té ligjit nr. 10019/2008 “Kodi
Zgjedhor i Republikés sé Shqipérisé”, i ndryshuar, lidhur me zgjedhjet vendore
2023, sipas datés sé caktuar nga Dekreti i Presidentit té Republikés, té autorizuarit
si mé sipér, kané té drejté, té gjithé sé bashku, ose vec e vec...té nénshkruajné
dokumentet pér regjistrimin e PD”. Si¢c shihet gartésisht nga formulimi té
autorizuarit kané té drejté qé té regjistrojné partiné né zgjedhjet e pérgjithshme
vendore té vitit 2023 né datén e pércaktuar sipas dekretit té Presidentit t& Republikés
pér kéto zgjedhje. Formulimi “pér regjistrimin né zgjedhjet e pérgjithshme vendore té
vitit 2023, sipas datés sé caktuar me Dekret té Presidentit té Republikés”, ka
ekzaktésisht té njéjtin kuptim me formulimin “pér regjistrimin né zgjedhjet pér
organet e geverisjes vendore té 14 maj 2023".

16. Né Kushtetuté dhe mé konkretisht né nenin 109 té saj pércaktohet se: “Organet
pérfaqésuese té njésive bazé té geverisjes vendore jané késhillat, té cilat zgjidhen ¢do
katér vjet me zgjedhje té pérgjithshme, té drejtpérdrejta dhe me votim té fshehté”. Pra
si¢ shihet qartésisht Kushtetuta pércakton né ményré té detajuar natyrén periodike té
zgjedhjeve té pérgjithshme vendore. Zgjedhjet vendore paraardhése jané zhvilluar né
30.06.2019. Zgjedhjet e ardh&shme t&é pérgjithshme vendore do té zhvillohen né vitin
2023 dhe mé konkretisht me ané té Dekretit té Presidentit té Republikés sé Shqipérisé
Nr. 13864 daté 24.10.2022 éshté pércaktuar data 14.05.2023.

17. Né rastin objekt shqyrtimi kemi t&é b&jmé me njé Autorizim té Pérgjithshém ku né
té gjitha rastet t& Autorizuarit té kené té drejté té ushtrojné té gjitha tagrat pér té
pérmbushur té gjitha kompetencat, t& drejtat dhe detyrimet qé i takojné personit qé ka
deleguar kéto kompetenca. Né rastin konkret né Autorizimin e Pérgjithshém té
léshuar nga Kryetari i Partisé né detyré né momentin e léshimit né datén 18.03.2022
personat e autorizuar kané té drejtén qé kérkojné regjistrimin Partisé Demokratike té
Shqipérisé né zgjedhjet vendore té pérgjithshme qé do té zhvillohen né vitin 2023 né
¢do daté gé do té pércaktonte Presidenti i Republike me ané té Dekretit. Pér sa mé
sipér, né ¢do daté qé Presidenti i Republikés dekreton pér mbajtjen e zgjedhjeve té
pérgjithshme vendore, t€ autorizuarit do té kishin té gjithé tagrat pér té drejtuar
kérkesén pér regjistrimin e partisé né ato zgjedhje vendore. Pér pasojé, pretendimi se

do té duhet té pércaktohej qartésisht dekreti ose data e zgjedhjeve nuk ka asnjé bazé
ligjore dhe pér pasojé éshté njé pretendim i pambéshtetur né ligj.

18. Nga ana tjetér, neni 26 i Kodit Zgjedhor pércakton se: 1. Partité politike ose koalicionet
e partive politike, gé regjistrohen pér té marré pjesé né zgjedhje, népérmjet personit pérgjegjés
pér komunikimin me KQZ-né, mund té caktojné me autorizim njé pérfagésues dhe njé zévendes
té tij prané KQZ-sé, me tagra pérfagésimi pér gjithé periudhén deri né shpalljen e rezultatit
pérfundimtar. Pérfagésuesit e partive parlamentare i ushtrojné tagrat e pérfagésimit edhe jashté
periudhés sé pércaktuar né fijaliné e paré té késaj pike. 2. Pérfugésuesit e subjekteve zgjedhore
né KQZ kané té drejté: a) té paraqesin kérkesa dhe propozime prané KQZ-sé;....Té gjitha
veprimet e kryera nga pérfagésuesit e subjekteve zgjedhore né KQZ konsiderohen sikur té jené
kryer nga veté subjektet zgjedhore. Partia Demokratike ésht& parti parlamentare dhe gjaté
gjithé periudhés zgjedhore dhe jashté késaj periudhe personi i pérgjegjés pér
komunikimin midis PD-sé¢ dhe KQZ-sé¢ ka géné Z. Indrit Sefa, i cili ka qgéné i
legjitimuar dhe mé paré dhe ky legjitimim &shté pranuar nga ana e KQZ-sé, pér t&
drejtuar kérkesa KQZ-sé, pa pérjashtuar ligjérisht edhe mundésiné pér paraqitjen e
kérkesés pér regjistrimin né zgjedhje. Edhe né mbéshtetje té kétij parashikimi, pérvec
autorizimit t& shprehur né “Autorizimin e Pérgjithshém” té datés 18 Mars 2023,
kérkesa pér regjistrimin e Partisé Demokratike t&é Shqipérisé éshté nénshkruar nga
personi pérgjegjés pér komunikimin dhe mé konkretisht nga z. Indrit Sefa, i cili ka
géné gartésisht i legjitimuar dhe mé paré si pérgjegjés pér komunikimin me KQZ dhe
ka té gjithé tagrat pér té drejtuar kérkesa dhe gjithashtu pér té drejtuar kérkesén pér
té regjistruar Partiné Demokratike té Shqipérisé né zgjedhjet vendore té pérgjithshme
té datés 14.05.2023.

19. Né vendimin e Komisionerit nr. 172/2023 nuk pércaktohet se né cilin akt
rregullator té zgjedhjeve (ligj, vendim, urdhér apo udhézim) éshté pércaktuar se
Autorizimi i Kryetarit t& Partisé pér té deleguar ushtrimin e té
drejtave/kompetencave, duhet t& pérmbajé né ményré specifike datén e zhvillimit t&
zgjedhjeve. A ka ndonjé akt procedurial nga Komisioni Rregullator i cili t& keté
miratuar ndonje format té detyrueshém apo ndonjé tekst t&¢ posacém né té cilin t&
pércaktohet qartésisht detyrimi i pérmbajtjes sé autorizimit? A ka ndonjé format té
posacém né Kodin Zgjedhor né té cilin té pércaktohet qarté ményra e formulimit té
Autorizimit, ku nuk lejohet t& referohet né ményr& té pérgjithshme dekreti i
Presidentit té Republikés qé cakton datén e zgjedhjeve, por nevojitet t& specifikohet
data konkrete e zgjedhjeve? Pérgjigjet e kétyre pyetjeve rezultojné té qarta edhe né
veté arsyetimin e vendimit t&¢ Komisionerit, ku nuk citohet asnjé dispozité ligjore apo
nénligjore qé t& keté pércaktuar kété detyrimi, pérvec opinonit personal dhe
ekstraligjor té Komisionerit, pér ti dhéné njé kuptim tjet€r, njé formulimi qé ka vetém
njé kuptim: Té drejtén pér té regjistruar PD né zgjedhje né datén qé ka caktuar dekreti
i Presiedentit t& Republikés dhe qé éshté vetém njé daté - 14 Maj 2023.

B. Lidhur me Deklaratén e angazhimit solemn
20. Sipas vlerésimit t& Komisionerit “nga pérmbajtja e nenit 64, pika 2, shkronja “e” té
Kodit Zgjedhor, del qarté gé ky detyrimi pér kryetarin e partisé nuk éshté i transferueshém, apo
i delegueshém tek té tretét, sepse éshté njé akt individdual i personit dhe akt ekskluziv i kryetarit
té partisé. Dispozita e pércakton garté gé deklarata éshté pérgjegjési e kryetarit té partisé dhe
nése ligji ty té ngarkon si marrés pérgjegjésish, je ti dhe vetém ti gé duhet té pérgjigjesh pérpara
ligjit pér mospérmbushjen e asaj pérgjegjésie” .

21. Ky intepretim dhe arsyetim i Komisionerit si dhe pérfundimet e arritura né bazé
té tij jané rezultat i kuptimit dhe interpretimit t€ gabuar t€ ligjit. Nga arsyetimi i
vendimit (pika 3 e etij) konstatohet se Komisioneri e klasifikon nénshkrimin e
deklaratés si njé detyrim personal dhe individual t& kryetarit té partis€, né llojin e
detyrimeve dhe pérgjegjésive qé marrin pérsipér personat fiziké/natyroré karshi té
tretéve. Ndonése né tekstin e pjesés arsyetuese té vendimit ky koncept nuk éshté i
shprehur qartésisht dhe me formulimin e mésipérm, qéllimi dhe géndrimi i
Komisionerit rezulton i garté nga lidhja llogjike/jurdike qé béhet ndérmijet
detyrimit/ pérgjegjésisé dhe pamundésisé sé transferimit té tij.

22. Deklarata e angazhimit solemn &éshté nénshkruar nga Nénkryetari z. Enkelejd
Alibeaj, né pérputhje me situatén dhe kushtet ligjore té pérmendura né kété ankim, né
pérputhje me delegimin e shprehur té béré né Autorizimin e Pérgjithshém té datés 18
Mars 2022, ku specifikohet: “2. T¢ nénshkruajné deklaratén, né emér dhe pér llogari té
kryetarit té¢ partisé, ku pérmendet angazhimi solemn pér refuzimin pér té marré pjesé né
praktika té blerjes sé votés, marrjes sé financimeve apo pérfitimeve té kundérligjshme,
vecanérisht nga ato gé vijné nga aktivitete kriminale, si dhe pérkushtimin pér té konkurruar né
zgjedhje né ményré té ndershme dhe me integritet, sipas tekstit ¢ deklaratés té pércaktuar nga
KQZ-ja. Deklarata e nénshkruar prej tyre konsiderohet si angazhim solemn i ndérmarré
prej meje si Kryetar i Partisé, duke marré pérsipér t¢ gjitha detyrimet dhe pérgjegjésité qé
rrjedhin prej saj.”.

23. Ndryshe nga sa shprehet Komisioneri, nga pérmbajtja e nenit 64, pika 2, shkronja
“e” t& Kodit Zgjedhor, nuk éshté shprehur asnjé ndalim mbi delegimin e kétij akti, dhe
se nuk rezulton qé akti té jeté njé akt individdual i personit dhe akt ekskluziv, pér
shkak té pérgjegjésisé ligjore né rast mospérmbushje. Si pér cdo té drejté apo detyrimi
tietér (pér ilustrim, regjistrimi i kandidatéve), dispozitat ligjore i referohen
pérmbushjes sé tyre nga Kryetari i Partisé, duke gené se ai éshté pérfaqésuesi i partisé
politike né raport me té tretét. Ky pretendim i Komisionerit éshté i pambéshtetur né
ligj dhe rrézohet edhe nga pérmbajtja e veté deklaratés, sipas pérmbajtjes s€¢ miratuar
nga veté KQZ-ja. Deklarata fillon me fjalét: “Deklaroj né cilésiné e Kryetarit t& Partisé”,
cka provon se ajo nuk éshté njé akt individual i personit, por njé anagzhim qé merret

né cilésiné e kryetarit té partisé, cilési e cila &shté ajo e organit drejtues/ pérfaqésues
me t& tretét dhe jo né cilésiné personale si person fizik/natyror. Veté Komisioneri né
vendimin e tij arsyeton se: “né pérputhje edhe me parashikimet e nenit 9 té ligjit 8580,
daté 17.2.2000 “Pér partité politike”, i ndryshuar, kryetari i partisé, né kuptim té ligjit
éshté njé organ dhe jo thjesht individi person fizik g€ ushtron funksionet e organit. Né
kété kontekst, deklarata e béré né emér té organit qé pérfagéson partiné ndaj té tretéve,
rast né té cilin pérfshihet edhe KQZ, éshté njé akt i delegueshém, pasi nuk lidhet me
cilési apo pérgjegjési personale té individit, personit fizik qé ushtron detyrén e organit
té Krytarit t& Partisé.

24. Nésé analizojmé brendiné e tekstit t& Deklaratés vémé re se kjo e fundit &éshté e
hartuar si vijon: “Angazhimin solemn té Partisé toné se, pjesétarét e strukturave drejtuese
dhe administrative, té anétarésisé, kandidatéve pér deputeté/ drejtues/ anétaré té organeve té
geverisjes vendore, deputeté/ drejtues/ anétaré té organeve té qeverisjes vendore dhe gjithé
strukturave té tjera té angazhuara nga subjekti né kéto zgjedhje, funksionaré/ ish funksionaré
publik do té refuzojné t¢ marrin pjesé né praktikat e blerjes sé votés, marrjes sé financimeve apo
pérfitimeve té kundérligjshme, vecanérisht nga ato gé vijné nga aktivitete kriminale.
Angazhohemi té zbatojmé rregulla pér té gjithé anétarésing, administratén dhe
ndjekésit tané gé: Té mos premtojné/ ofrojné/ japin para, mallra, shérbime dhe/ose nxisin
premtime pér punésim apo trajtime té tjera té vecanta votuesve dhe/ose té tjeréve, duke pérfshiré
familjet e votuesve apo komuniteteve té ndryshme apo té veprojné né ményré té tllé gé synohet
té ndikojé, ose arsyeshém pritet té ndikojé né ményrén se si votuesit japin votén e tyre;...”.
Nga analiza e tekstit té deklaratés vihet re se:

a. deklarata fillon me deklarimin e angazhimit né emér té Partisé, té té gjithé
pjesétaréve, strukturave drejtuese dhe administrative, anétaréve, kandidatéve, etj, t&
cilét né térésiné e tyre pérbéné té gjithé trupén e partisé, pjesmarrése ne zgjedhje
pamvarésisht cilésisé sé tyre si anétaré té partisé apo jo. Pra, né rast se nga kryetari i
partisé léshohet njé deklaraté né emér té partisé (né rastin konkret pérfshiré edhe jo
anétarét) atéheré kjo deklaraté kurrsesi nuk mund té klasifikohet si njé deklaraté e
béré né titull personal, e béré nga njé person fizik/natyror, pér pérgjegjési apo marrje
pérsipér pérgjegjésish personale. Formulimi tregon qartésisht qé€ jemi né kushtet e njé
akti qé léshohet né emér té partisé, nga organi qé ka pér detyré té pérfaqésojé kéte t&
fundit kundrejt té tretéve e pér pasojé éshté njésoj e delegueshme si cdo tagér tjetér qé
kryetari i partisé ushtron si organe e qé nuk lidhet né asnjé rast me cilésiné personale
té individit gé ushtron funksionin e organit té kryetarit t& partisé.

b. deklarata éshté, sikurse konstatohet nga emértimi, por edhe brendia e tekstit t&
saj, njé akt deklarativ, e cila nuk prodhon asnjé pérgjegjési ligjore qofté kjo edhe
personale. Déshirojmé té sjellim né vémendjen Tuaj se pérgjegjésité ligjore nuk
burojné nga aktet deklarative por nga ligji. Eshté shkelja e ligjit qé passjell

pérgjegjésiné e subjektit juridik ose fizik, né formén administrative, civile apo penale.
Akti deklarativ i angazhimit dhe veté teksti i deklaratés nuk tregojné né asnjé rast
marrjen pérsipér t& pérgjegjésive individuale, pérkundrazi jané akt déshmues a priori
i vullnetit t& partisé politike, né térésiné e anétaréve té saj (madje dhe jo anétaréve
pjesmarrés né fushatén zgjedhore né té cilén partia politike kérkon té regjistrohet si
subjekt politik) pér mos ushtrimin e praktikave qé né rast té zbatimit do té rezultonin
né shkelje té ligjit.

C. duke analizuar rastin e shkeljes sé angazhimeve qé merren pérsipér me
deklaratén arrihet né konkluzionin se pérgjegjésia administrative, apo penale do t&
réndonte né rastin e paré mbi subjektin politik, né emér té té cilit 1éshohet deklarata,
dhe né rastin e dyté mbi individin, person fizik/natyror i cili kryen shkeljen e ligjit
penal. N& kété kéndvéshtrim kryetari i partisé né asnjé nga alternativat e parashtruara
mé larté nuk do t& mbante pérgjegjési individualisht pér shkeljet e realizuara e pér
pasojé nénshkrimi i deklaratés nga ana e tij nuk do té& sillte asnjé pasolé ligjore pér
individin person fizik i cili ushtron funksionin e kryetarit té partisé. Karakteri solemn
e konfirmon kété, duke i dhéné deklaratés njé karakter terésisht me efekt publik, si njé
mesazh drejtuar anétaréve, mbéshtetéseve dhe kandidatéve té subjektit zgjedhor.

25. Pér sa analizuar mé larté rezulton qartésisht qé arsyetimi i béré nga Komisioneri
pér cilésiné me té cilén, kryetari i partisé nénshkruan deklaratén, si dhe arsyetimi
lidhur me pérgjegjésiné e pretenduar personale té vlerésuar si té patjetérsueshme dhe
t&¢ padelegueshme éshté né interpretim té gabuar té ligjit. Edhe né parimet e
pérfagésimit, sipas nenit 66 t¢ Kodit Civil, “Veprimet juridike té kryera nga
perfagesuesi, brenda tagreve g€’ i jane’ dhéné; krijojne’ pasoja drejteperdrejt per te
perfaqesuarin”. Pra delegimi né kété rast nuk pérbén asnjé shmangie té Kryetarit t&
Partis¢, apo veté partisé, nga angzhimi pér refuzimin pér té marré pjesé né praktika té
blerjes s& votés, marrjes s¢ financimeve apo pérfitimeve t& kundérligjshme,
vecanérisht nga ato gé vijné nga aktivitete kriminale, si dhe pérkushtimin pér té
konkurruar né zgjedhje né ményré té ndershme dhe me integritet. Analiza e
mésipérme tregon qé deklarata éshté njé akt qé nénshkruhet né cilésiné e pérfaqsuesit
t€ partisé me t€ tretét, cilési e cila éshté pranuar nga veté Komisioneri si e delegueshme
dhe e tjetérsueshme edhe né pikén 1 té vendimit nr. 158 /2023.

26. Pretendimi i fundit i parashtruar nga Komisioneri né arsyetim lidhur me
solemnitetin e deklaratés nuk gjen mbéshtetje ligjore né asnjé nga aktet ligjore dhe
nénligjore mbi t& cilat paragitet dhe realizohet vendimmarrja mbi kérkesén pér
regjistrimin e partisé politike si subjekt zgjedhor. Pérdorimi i shprehjes “pér té¢ mos
folur” tregon mé sé¢ shumti mungesén e argumenteve juridike dhe krijimin e njé
standarti t€ personalizuar né raport me solemnitetin i cili nuk pérbén argument ligjor
pér vendimmarrjen nga ana e Komisionerit.

27. N&é kuptimin qé i ka dhéné dispozités ligjore Komisioneri, duke e konsideruar
Deklaratén si njé akt individual dhe personal, rezulton se né rrethana té caktuara
objektive, pér shkak té mungesés sé Kryetarit, partia politike t& mos ushtrojé njé nga
qgéllimet e ekzistencés sé saj, qé éshté pjesémarrja né zgjedhje. Kjo do t& pérbénte njé
cénim té parimeve themelore t& zgjedhjeve, ku konkurueshméria éhté njé nga
themelet e kétyre parimeve. Duke i dhéné njé kuptim té ngurté dispozités, praktikisht
Komisioneri nuk ka mbajtur né konsideraté géllimin deklarativ gé ka ai deklarim,
duke mos shérbyer né asnjé rast si pengesé pér pjesémarrjen né zgjedhje, pér shkak se
ato anagzhime t& pérmenduara né deklaraté, jané né fakt rregulla t& parashikuara nga
legjislaiconi né fuqi dhe qé sjellin pasoja sipas atij kuadri ligjor, pér cdo person t&
pérfshiré né praktikén kriminale gé lidhet me financimin e paligjshém apo pérdorimin
e parave té pista né fushatat zgjedhore.

28. Pérsa mé sipér, rezulton se Partia Demokratike e Shqipérisé ka pérmbushur
kérkesén e shkronjés “e”, pika 2 t& nenit 64 t& Kodit Zgjedhor, sa kohé ka dorézuar
dhe ka marré pérsipér angazhimin solemn pér refuzimin pér t& marré pjesé né
praktika té blerjes sé votés, marrjes sé financimeve apo pérfitimeve té kundérligjshme,
vecanérisht nga ato gé vijné nga aktivitete kriminale, si dhe pérkushtimin pér té
konkurruar né zgjedhje né ményré t& ndershme dhe me integritet, népérmjet personit
té autorizuar ligjérisht, nga organi i caktuar nga ligji, né mungesé té tij.

C. Né térési pér vendimin e Komisionerit

29. Vendimmarrja e Komisonerit referon né nenin 19 dhe 64 t&¢ Kodit Zgjedhor. Né&
asnjé prej kétyre dispozitave nuk parashikohet nayra e vendimmarrjes qé ka shprehur
Komisioneri né vendimin nr. 158/2023. Konkretisht, as vendimmarja pér plotésimin
e dokumentacionit dhe as afati qé u shpall publikisht prej 48 orésh, por qé nuk &shté
pérfshiré né vendimin e zbardhur nga ana e Komisionerit. Komisioneri kishte né
kompetencé, regjistrimin apo refuzimin pér regjistrim té kérkesés. Kjo tregon qart¢, qé
nga ana e Komisionerit éshté ndérmarré njé vendim politik pér t& zvarritur, pa asnjé
shkak ligjor, regjistrimin e Partisé Demokratike t& Shqipérisé né zgjedhjet vendore t&
datés 14 maj 2023 dhe pér djegien e afateve té tjera ligjore, kryesisht atyre q& kané t&
b&jné me koalicionet zgjedhore. Pér kété arsye, kérkojmé nga Komisioni shqyrtimin e
kétij ankimi brenda afateve mé té shkurtra t€ mundshme.

Pér té gjitha sa mé lart, bazuar né nenin 21 dhe 64 t& Kodit Zgjedhor,

KERKOJME:

1. Shfuqizimi i vendimit nr 172, daté 14.03.2023 t& Komisionerit Shtetéror
té Zgjedhjeve “Pér shqyrtimin e kérkesés s¢ “Partia Demokratike” pér
regjistrimin si subjekt zgjedhor pér zgjedhjet pér organet e geverisé
vendore té datés 14.05.2023".

2. Regjistrimit si subjekt zgjedhor té “Partisé Demokratike t& Shqipérisé
sipas kérkesés nr. 27, daté 05.03.2023 dhe dokumentacionit shogérues té
saj, dhe té protokolluar né¢ KQZ né datén 06.03.2023 me Nr.1337 Prot té
paragqitur né emér t€ Partisé Demokratike nga pérfaqésuesi z. Indrit Sefa.

Me konsideratg,

PARTIA DEMOKRATIKE E SHQIPERISE

Indrit SEFA

ki o

E Partia Demokratike e Shqgipérisé

Nr. 27/3 Prot.
Tirané, mé 14 Mars 2023

Drejtuar: Z. Ilirjan Celibashi
Komisioner Shtetéror i Zgjedhjeve
Komisioni Qendror i Zgjedhjeve
TIRANE

I nderuar z. Komisioner,

NEé vijim t&€ shkresé€s soné nr. 27/2 Prot., daté 10 Mars 2023, me ané t€ sé€ cilés ju kemi informuar
pamundésiné pér té pérmbushur kérkesat tuaja, pér shkak se z. Basha nuk ndodhet faktikisht né
detyré, pér shkak t€ hegjes doré nga detyra né ményré publike, pérpara Kryesisé sé& Partisé, mé
date 21 Mars 2022, déshirojmé tju sjellim né€ vémendjen tuaj se funksionimi i Partis€ Demokratike
né mungesé té€ Kryetarit b&het sipas rregullave t€ brendshme té Partisé.

Sic¢ jeni né dijeni, pérvegse éshté I€shuar Autorizimi i Pergjithshem daté 18 Mars 2022, qé garanton
funksionimin normal t&€ Partis€ Demokratike pér efekt t&é zgjedhjeve vendore, pér shkak té
moszgjedhjes se Kryetarit t€ ri t€ Partis€ Demokratike té Shqipérise, né kuptim te ligjit nr. 8580,
daté 17.02.2000 "Pér partité politike", i ndryshuar, dhe nenit 46 t€ Statutit t€ Partisé Demokratike,
Nénkryetari i zgjedhur nga Késhilli Kombétar i PD dhe qé ishte i vetmi né detyré pér kété
pérgjegjési, z. Enkelejd Alibeaj, &shté komanduar t€ drejtojé Partiné deri né zgjedhjen e Kryetarit
t€ ri, 1 cili mé pas éshté i vetmi € ka legjitimitetin pér t€ kérkuar ndyshimet né regjistrin e partive
politike dhe regjistrimin e kryetarit t€ ri. Né kété kuptim, nénshkrimi prej tij i deklaratés sé
angazhimit solemn &shté térésisht i vlefshém pér tu konsideruar si marrje pérsipér e pérgjegjésive
formale, né emér dhe pér llogari t€ Partis€ Demokratike.

Lutemi qé ky njoftim t& merret né konsideraté né vendimmarrjen tuaj.
Me respekt,
Indrit SEFA

Sekretar pér Céshtjet Ligjore dhe Zgjedhore
Partia Demokratike e Shqiéprisé

